
Pou Piblikasyon Imedyat: 29 desanm 2011 

 
GOUVÈNÈ CUOMO ANONSE PATINWA EMPIRE STATE PLAZA  

PRAL LOUVRI 31 DESANM 
 

Gran Ouvèti pou Ofri Lokasyon Paten Gratis ak Chokola Cho Gratis 
 
Jodi a, Gouvènè Andrew M. Cuomo te anonse patinwa Empire State Plaza ki nan Albany pral re-
louvri pou piblik la samdi 31 desanm a 11:00 a.m. Nan jounen patinwa a ap louvri a, ap gen 
demonstrasyon patinaj atistik, epitou y ap ofri lokasyon paten pou gratis ak chokola cho pou gratis. 
 
Gouvènè Cuomo di konsa, “Mwen kontan apre patinwa sa a te fèmen pandan plizyè ane,  
li louvri yon fwa ankò pou piblik la. Empire State Plaza se yon bèl avantaj ki merite pou tout 
moun jwi li pandan tout ane a. Kidonk mwen kontan poutèt nou kapab fini ane sa a avèk yon 
gwo evènman konsa.” 
 
Dènye fwa patinwa a t ap fonksyone se te pandan sezon livè 2007-2008 la, epi Biwo Sèvis 
Jeneral ap re-louvri li ane sa a nan yon patenarya avèk Otorite Devlopman Rejyonal Olenpik 
(Olympic Regional Development Authority – ORDA) ak Komite Espò Rejyonal pandan Livè 
nan Lak Placid (Lake Placid Regional Winter Sports Committee).  
 
Manm Komisyon Biwo Sèvis Jeneral, RoAnn Destito, di konsa, “Fanmi Capital Region yo ak 
vizitè nan zòn nan ap gen yon kote ki bèl pou jwi patinaj sou glas apati jou anvan Joudlan an. 
Mwen swete tout moun ap pran avantaj aktivite ouvèti samdi a, tankou lokasyon paten pou gratis 
la ak chokola cho gratis la.” 
 
Prezidan Komite Espò Rejyonal pandan Livè nan Lak Placid, Serge Lussi, di konsa, “Komite 
Espò Rejyonal pandan Livè nan Lak Placid bat bravo pou Gouvènè Cuomo pou kalite dirijan li 
nan sipò li bay pou espè pandan livè pou jèn yo toupatou nan rejyon an, epitou mwen fyè poutèt 
mwen se yon patnè nan sipòte Patinwa Empire State Plaza.” 
 
Aktivite nan Jou Ouvèti a 
 
Koupe Riban ak Ouvèti Patinwa a: 11 a.m. 
Orè pou 31 Desanm: 11 a.m. – 8 p.m. Patinwa a ap fèmen ant 1 p.m. ak 2 p.m. pou antretyen. 
Depans pou Paten: Gratis 
Lokasyon Paten: Gratis 
Demonstrasyon Patinaj Atistik: Klik Patinaj Atistik Albany (Albany Figure Skating Club) pral 
fè plizyè demonstrasyon patinaj atistik a 2 p.m. 
Aprann Lè W ap Gade Moun ki Sou Paten: Klib Patinaj Atistik Albany ap sou glas la a  
11 a.m. pou ede moun yo aprann monte paten. 
Enstalasyon: Ba-kolasyon ki ofri sèvis konplè avèk chokola cho, yon koutwazi Sodexo; salon ki 
gen paten avèk kazye pou mete atik pèsonèl; epi mizik. 

Apati Joudlan an, patinwa ap louvri chak jou jouk byen bonè nan mwa mas. 
 
Enfòmasyon jeneral sou Patinwa a  
Orè: 11 a.m. – 8 p.m. Patinwa a ap fèmen ant 3 p.m. ak 4 p.m. pou antretyen. 
Depans pou Paten: Gratis 
Lokasyon Paten: 3$ pou timoun ki poko gen laj 12 zan, epi 4$ pou adilt. Lokasyon paten yo ap 
disponib kèlkeswa lè patinwa a louvri. 
Enstalasyon: Ba-kolasyon ki ofri sèvis konplè; salon pou paten yo ki gen kazye pou mete atik 
pèsonèl; epi mizik. 

